
 

 

Innspel til budsjett 2026 

Fagforbundet takkar for høvet til å gi innspel til budsjett 2026. Våre innspel tek utgangspunkt 

i arbeidskvardagen til medlemmane og konsekvensane for kvaliteten på tenestene til 

innbyggjarane. 

Me ser at bemanningssituasjonen i barnehagar og omsorgstenester er pressa. Det er 

avgjerande at kommunen prioriterer nok ressursar til grunnbemanning og vikarar for å sikre 

forsvarleg drift og kvalitet. Fagforbundet vil jobba for auka grunnbemanninga i skulen og i 

barnehagar. Det er viktig at me får nok tilsette med god kompetanse som er med ungane heile 

arbeidstida si. Dette gjelder også innan helse og omsorgstenesta. I følgje Nav sin analyse vil 

me i 2040 mangle ca. 30.000 sjukepleiarar og ca. 24.000 helsefagarbeidarar. Me har fått 

tilbake melding får tilsette at det trengs å gjera noko for å behalde og rekruttera personale. Det 

er mange avdelinga i kommunen som slit med å få kvalifiserte personale og vikarar. Dette 

føre også til ekstra belasting på dei som allereie er på jobb. 

Det er kjent at kommunen står overfor ei stor demografisk utfordring dei komande åra. Talet 

på eldre, særleg i aldersgruppa 80–90 år, vil auke betydeleg. Dette vil føre til eit større behov 

for helse- og omsorgstenester, og me må handle no for å sikre berekraftige løysingar. 

Førebygging og eigenmeistring er nøkkelen. 

Me må satse på tiltak som bidrar til at eldre held seg friske og sjølvhjelpne lengst mogleg. 

Fagforbundet ser positivt på at det er lagt inn eit ønska tiltak om å auke med 1 kommunal 

fysioterapeut. 

Dette er eit viktig steg i riktig retning. Fysioterapeutar spelar ei sentral rolle i førebygging, 

rehabilitering og oppfølging av eldre. Me oppmodar kommunen til å prioritere førebyggande 

arbeid og helsefremjande tiltak, samt behalde og rekruttera nok helsepersonell.                                                                                        

Det er viktig at me ser på heilheitene. I Fitjar kommune har me mange gode, trygge og rause 

tilsette. Det er viktig at me lyttar til kva dei tilsette seier. God kommunikasjon og samarbeid 

er nøkkelen til å finne gode løysningar. 

Me håpar politikarane tek omsyn til desse innspela i den vidare budsjettbehandlinga. 

Fagforbundet ynskjer å ha eit godt trepartssamarbeid, der me saman kan sikre gode 

arbeidsvilkår for dei tilsette og tenester for innbyggjarane. 

Med venleg helsing 

Kristine S. Aarbø 

Hovudtillitsvald, Fagforbundet Fitjar 

 

 


